
 

 

 
 

СОБРАНИЕ НА РЕПУБЛИКА СЕВЕРНА МАКЕДОНИЈА 

 

Врз основа на членот 75, ставови 1 и 2 од Уставот на Република Северна Македонија, 
претседателот на Република Северна Македонија и претседателот на Собранието на 

Република Северна Македонија издаваат 

 

УКАЗ ЗА ПРОГЛАСУВАЊЕ НА ЗАКОНОТ ЗА ИЗМЕНУВАЊЕ И 

ДОПОЛНУВАЊЕ НА ЗАКОНОТ ЗА ИНСПЕКТОРАТ ЗА УПОТРЕБА НА 

ЈАЗИЦИТЕ 

 

Се прогласува Законот за изменување и дополнување на Законот за Инспекторат за 

употреба на јазиците, 

што Собранието на Република Северна Македонија го донесе на седницата одржана на 
16 февруари 2020 година. 

 

Бр. 08-1419/1 Претседател на Република 

16 февруари 2020 година  Северна Македонија, 
Скопје Стево Пендаровски, с.р. 

 

Претседател 
на Собранието на Република 

Северна Македонија, 

м-р Talat Xhaferi, с.р. 

 

ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА 

ИНСПЕКТОРАТ ЗА УПОТРЕБА НА ЈАЗИЦИТЕ 

 

Член 1 
Во Законот за Инспекторат за употреба на јазиците („Службен весник на Република 

Северна Македонија“ број 220/19), во членот 10 став (1) точката 8) се менува и гласи: 
„8) донесува програмски и извештајни документи во согласност со Законот за 

инспекциски надзор;“. 

По точката 8) се додава нова точка 8-а), која гласи: 
„8-а) донесува и други акти за кои е овластен согласно со закон;“. 

 

Член 2 

По членот 10 се додава нов член 10-а, кој гласи: 
 

„Член 10-а 
Работните места на инспекторите се класифицираат во категориите Б и В и соодветните 

нивоа во согласност со одредбите од Законот за инспекциски надзор.“. 
 

Член 3 

Членот 11 се менува и гласи: 
„Кандидатот за инспектор од категорија Б, покрај општите услови за вработување 

утврдени во Законот за административни службеници, треба да ги исполнува и посебните 

услови утврдени во членот 40 став (1) од Законот за инспекциски надзор.“. 



 

 

 

Член 4 

Членот 12 се менува и гласи: 

„Кандидатот за инспектор од категорија В, покрај општите услови за вработување 

утврдени во Законот за административни службеници, треба да ги исполнува и посебните 

услови утврдени во членот 40 став (2) од Законот за инспекциски надзор.“. 

 

Член 5 

По членот 14 се додава нов член 14-а, кој гласи: 

 

„Член 14-а 

За прашањата кои се однесуваат на правата и обврските од работен однос на 

инспекторите, се применуваат одредбите од Законот за инспекциски надзор и Законот за 

вработените во јавниот сектор.“. 
 

Член 6 

Членот 15 се менува и гласи: 

„Извештајот за работата на Инспекторатот за употреба на јазиците, директорот го 

донесува согласно со Законот за инспекциски надзор.“. 
 

Член 7 

Членот 16 се менува и гласи: 

„Месечниот и годишниот план за работата на Инспекторатот за употреба на јазиците, 

директорот ги донесува согласно со Законот за инспекциски надзор.“. 

 

Член 8 

Во член 23 во ставoвите (3), (4) и (5) бројот „19“ се заменува со бројот „22“. 

 

Член 9 

Во член 24 бројот „20“ се заменува со бројот „23“. 

 

Член 10 

Овој закон влегува во сила со денот на објавувањето во „Службен весник на Република 

Северна Македонија“. 

